
Prabowo angkat sumpah sebagai presiden kelapan Indonesia
Oleh AEP - Oktober 20, 2024 @ 12:36pm

JAKARTA: Bekas Jeneral, Prabowo Subianto mengangkat sumpah hari ini sebagai
Presiden Indonesia yang kelapan.

Pemimpin berusia 73 tahun itu mengangkat sumpah di Parlimen sebelum menuju ke
Istana Presiden di mana Joko Widodo atau Jokowi akan menyerahkan tampuk
pemerintahan selepas sedekad berkuasa.

Maijlis itu turut disaksikan pemimpin asing dan wakil khas, termasuk Perdana Menteri
Malaysia, Datuk Seri Anwar lbrahim.

Prabowo memberikan ucapan selepas mengangkat sumpah sebagai Presiden Indonesia yang kelapan di Jakarta. -
Foto Reuters

Lafaz sumpah di hadapan anggota Majlis Permusyawaratan Rakyat (MPR) juga dihadiri
para tokoh nasional, pemimpin parti politik dan pihak kedutaan.

Anwar antara 19 pemimpin dan ketua negara asing yang diundang ke majlis itu
termasuk Sultan Brunei Sultan Hassanal Bolkiah, Presiden Filipina Ferdinand

Romualdez Marcos Jr, Perdana Menteri Serbia Milos Vucevic, Perdana Menteri
Singapura Lawrence Wong dan Perdana Menteri Timor-Leste Xanana Gusmao.



Perdana Menteri, Datuk Seri Anwar Ibrahim mengucapkan tahniah kepada Prabowo Subianto atas pelantikannya
sebagai Presiden baharu Indonesia, hari ini. - Foto BERNAMA

Prabowo komited dengan dasar luar negara tidak bersekutu Indonesia, tetapi memberi
isyarat bahawa beliau akan lebih berani di pentas dunia.

Beliau menjadikan China sebagai negara pertama untuk lawatan rasmi luar negara
selepas pemilihannya lapan bulan lalu.

Prabowo kemudian memulakan lawatan ke 12 negara lain termasuk Russia, Arab Saudi
dan Australia, di mana beliau menandatangani perjanjian keselamatan penting.

Beliau juga akan mewarisi ekonomi terbesar Asia Tenggara dan rizab nikel terbesar di
dunia, menerajui negara berpenduduk 280 juta, yang mana kira-kira separuh
daripadanya berumur di bawah 30 tahun.

Prabowo angkat sumpah sebagai presiden kelapan Indonesia. - Foto Reuters



Prabowo menang besar pada pusingan pertama undian Pilihan Raya Umum Indonesia,
pada Februari lalu, dibantu oleh sokongan Gibran Rakabuming Raka sebagai calon
naib presiden.

Gibran, 37, adalah anak lelaki penyandang Widodo.

Dalam kempennya, Prabowo berikrar untuk termasuk pelan makanan percuma AS$28
bilion untuk kanak-kanak.

Keselamatan dipertingkatkan di seluruh ibu kota Jakarta menjelang perasmian dengan
kira-kira 100,000 anggota polis dan tentera dikerah termasuk skuad rusuhan, unit
penembak tepat dan pasukan antidron.

Prabowo akan berarak antara parlimen dan istana selepas ucapan yang diharapkan
kepada penggubal undang-undang.

Puluhan ribu orang dijangka berbaris di jalanan ketika beliau menjadi pemimpin kelapan
Indonesia sejak negara itu mencapai kemerdekaan daripada penjajah Belanda pada
1945.

Prabowo (dua dari kanan) memberi penghormatan kepada presiden sebelumnya, Joko Widodo (kiri) ketika upacara
pelantikan presiden di Parlimen dekat Jakarta. - Foto AFP

Berikut adalah biodata Prabowo yang juga Presiden Indonesia kelapan:
e Nama Penuh: Prabowo Subianto Djojohadikusumo

e Tarikh lahir: 17 Oktober 1951

e Tempat lahir: Jakarta, Indonesia

e Pendidikan: Menerima pendidikan awal di beberapa sekolah elit di luar negara
kerana ayahnya, Sumitro Djojohadikusumo, yang sering bekerja di luar negara. Beliau



pernah bersekolah di berbagai institusi di Malaysia, Switzerland, dan Britain.

Beliau kemudiannya menyambung pengajian di Akademi Militer Magelang serta pernah
mendapat latihan ketenteraan di Jerman dan Georgetown University, Amerika Syarikat.
Pendidikan formal dan latihan luar negara memberikan Prabowo asas yang kukuh
dalam kepimpinan ketenteraan dan politik, yang membentuk kariernya dalam bidang
ketenteraan dan akhirnya politik nasional.

e Karier Ketenteraan: Memulakan kerjaya dalam Angkatan Darat Indonesia dan
jawatan terakhirnya adalah Jeneral. Beliau turut memegang jawatan penting sebagai
Komando pasukan khusus (Kopassus).

e Karier politik: Selepas meninggalkan tentera pada akhir 1990-an, Prabowo
memasuki dunia politik dan menubuhkan parti Gerindra (Partai Gerakan Indonesia
Raya).

e Fokus dan visi politik: Prabowo terkenal dengan pandangannya yang nasionalis,
menekankan kemandirian ekonomi, pembangunan infrastruktur, serta pengukuhan
sektor pertahanan dan keselamatan negara.

e Pernah mencalonkan diri sebagai presiden Indonesia dalam pilihan raya 2014 dan
2019, tetapi tewas kepada Joko Widodo (Jokowi).

e Memenangi pilihan raya presiden 2024 setelah memperoleh majoriti undi dan
kempennya turut dibantu Jokowi.

e Pengalaman politik lain: Sebelum menjadi presiden, Prabowo pernah berkhidmat
sebagai Menteri Pertahanan di bawah pemerintahan Presiden Jokowi.

e Latar belakang keluarga: Berasal dari keluarga terkemuka kerana ayahnya,
Soemitro Djojohadikusumo, adalah seorang ahli ekonomi.

e Mempunyai beberapa anak dan berkahwin dengan Siti Hediati Hariyadi atau lebih
dikenali sebagai Titiek Soeharto yang juga anak kepada bekas Presiden Indonesia
yang kedua, Soeharto.



Presiden baharu Indonesia, Prabowo Subianto (kiri) bersama Joko Widodo ketika majlis pelantikan presiden di
Bangunan Parlimen di Jakarta hari ini. - Foto AFP



